
				এই পাতাটির মুদ্রণ সংশোধন করা প্রয়োজন। 
ლაგოდპ) Sa a
বিপাশা। প্রেমের গীেরব খুব প্ৰকাণ্ড করে জানাতে চেয়েছিলেন রাজা, খুব দুর্মুল্য দান দুঃসাহসের সঙ্গে দিতে পারলে তিনি বাঁচতেন । এই সামান্য কথাটা তুমি বুঝতে পার নি ?
সুমিত্ৰা । আমি তো কোনো বাধা দিই নি । বিপাশা। দাও নি বাধা ? ঐ ভুবনমোহন রূপ নিয়ে কোথায় সুদূরে দাড়িয়ে রইলে তুমি । কিছু চাইলে না, কিছু নিলে না, এ কী নিষ্ঠুর নিরাসক্তি । তুমি রাজহংসীর মতো, রাজার তরঙ্গিত কামনাসাগরের জলে তোমার পাখা সিক্ত হতে চায় না, রাজবৈভবের জালে পারলে না তোমাকে একটুও বাধতে, তুমি যত রইলে মুক্ত, রাজা ততই হলেন বন্দী । শেষে একদিন আপন রাজ্যটাকে খণ্ড খণ্ড করে ছড়িয়ে ফেলে দিলেন ঐ কাশ্মীরী কুটুম্বদের হাতে- মনে করলেন তোমাকেই দেওয়া হল ।
সুমিত্ৰা । আমি তার কিছুই জানতেম না । বিপাশা । তা জানি, রাজা ভেবেছিলেন নিজের দাক্ষিণ্যের উন্মত্ততায় তোমাকে বিস্মিত করে দেবেন । তখনো তোমাকে চেনেন নি । কিন্তু কতবড়ো দুৰ্ভাগা- রাজসিংহাসনের উপরে বসে ছটফট করে মরছে ; দিতে চায় দিতে পারে না, নিতে চায় নেবার যোগ্যতা নেই। ব্যর্থ নিৰ্বদ্ধিতার ধিককারে আজ সকলেরই উপর রেগে রেগে উঠছেন । তার মধ্যে তুমিও আছে।
সুমিত্ৰা । ঠাকুর, আজ পর্যন্ত ভালো করে বুঝতে পারি নি। আমার অপরাধটা কোথায় । দেবদত্ত । মহারানী, কলিকে কখন কোথায় নাড়া দিয়ে জাগিয়ে তুলি সব সময়ে ভেবে পাই নে । বিপাশা। ঠাকুর, ভেবে পেয়েছ তুমি, বলতে চাও না । কিন্তু আমি বলব। আমি ভয় করি নে কাউকে । মহারানীর সঙ্গে মহারাজের সম্বন্ধ অন্যায় দিয়ে আরম্ভ হয়েছে। সেই পাপের ছিদ্র দিয়েই কলির প্রবেশ ।
সুমিত্ৰা । বিপাশা, চুপ কর তুই । বিপাশা। কেন চুপ করব । কাশ্মীর জয় করে এরা তোমাকে অধিকার করেছে এই মিথ্যে কথাটাই বলে বেড়াতে হবে ? আশ্চর্য হয়ে যাই তোমার ধৈর্য দেখে, মহারানী। পাপকে জয় করেছ পুণ্য দিয়ে । কিন্তু সেই পুণ্যের দান কি মহারাজ গ্রহণ করতে পারলেন ।
সুমিত্ৰা । চুপ কর, চুপ কর, বিপাশা ৷ বিপাশা। চুপ করিয়ো না । যে কথা অন্তরের মধ্যে জান সে কথা বাইরে থেকেও শোনা ভালো । ঐ রাজা আসছেন । আমি যাই । থাকতে পারব না, শেষে কী বলতে কী বলে ফেলব ।
(2İR
বিক্রমের প্রবেশ
বিক্ৰম । মহারানী, দেবদত্তকে নিয়ে কী গৃঢ় পরামর্শ চলছে। সুমিত্ৰা । আজ ভৈরবমন্দিরে পূজা করব, ওঁকে পুরোহিত করেছি। বিক্রম। আজ ভৈরবের পূজা ? এ কি হতে পারে। সুমিত্ৰা । পাপের মূর্তি দেখে ভয় পেয়েছি, যিনি সকল ভয়ের ভয় তঁর শরণ নেব । বিক্রম। পাপের মূর্তি কী দেখলে। সুমিত্ৰা । সতীতীর্থে সতীধর্মের অবমাননা, অথচ এ রাজ্যে তার কোনো প্ৰতিকার নেই, এ সংবাদ শুনে উৎসব করতে আমি সাহস করি নি ।
বিক্ৰম । এ সংবাদ কে দিলে । দেবদত্ত ? সুমিত্ৰা । যারা অত্যাচারে মর্মান্তিক পীড়িত তাদেরই একজন । বিক্ৰম । মহারানী, অন্তঃপুরে আমার প্রতিদ্বন্দৰী বিচারশালা স্থাপন করেছ ? আমার অধিকার হরণ KXV5 bNG9 ?
সুমিত্ৰা। মহারাজ, ধর্ম সাক্ষী করে আমি কি তোমার সহধর্মিণী হইনি। রাজ্যের পাপ যে মুহুর্তে তোমাকে স্পর্শ করে সেই মুহুর্তেই কি আমাকেও স্পর্শ করে না।

